
 Ideological  ايدولوژيک مسايل

  
  درويش وردک

 ٢٠١۶ اپريل ٢۶
  

  دوه ديرشم مجلس
 )دخدای داوامرو ترسره کول اوله منھياتوډډه کول(

  
) رضی الله تعالی عنه( يوولسمه شيخ عبدالقادرګيلانیھجری قمری کال دجمادی الاخرپه۵۴۵دجمعی په ورځ سھارد 

  :داسی وفرمايل

دخدای امرته غاړه کښيږدی اوله منھياتوڅخه ليری والی وکړی، اوپرکړاونو اوستونزو صابره اوشکيبا اوسی، نفل 

 حال دذلت اوخواری په. اوسنت لمونځونه پرځای کړی، په روښانه سترګواوويښ زړه دحق دتوفبق په لټه کی اوسی

ځکه ھرکله که خدای وغواړی . کی له ده وغواړه چی دطاعت اوبندګی موجوبات له ھرلوری درته مھيا کړی

پرطاعت امر . يوکارترسره کړی، دھغی اسباب اووسايل ھم بشپړ کوی، اودھغی دترسره کولوتوفيق ھم اعطا کوی

دی ، ولی دمعاصی په ترک کی غيرت ظاھری دی اودحق توفيق دھغی باطن دی، له ګناه څخه ډډه کول ظاھری امر

دخدای پرتوفيق باندی تمسک وکړه، اوپه حميت اوغيرتمندی دمعاصيو په ترک کی زياروباسه، . کول دھغی باطن دی

  .اودخدای قدرت پواسطه دستونزو اوکړاونو پروړاندی صابره اوشکيبا اوسه

رنسبت له تھمت اوافتراء څخه په ليری والی ، زما دعقل په ملګرتيا اودعقيدتی له ثبات سره، دښه نيت سره ، اوزما پ

ای ھغه کس چی ما .  خواته راشی،  حسن ظن ولری، ځکه ھرھغه څه چی تاسو ته وايم ستاسو په ګټه ده نه په زيان

ددنيا . تورنوی، سبابه دامرواقعيت درته څرګند شی، په ھغه څه چی ګومارل شوی يم، زما مزاحمت مه کوی

ودآخرت دروندوالی په زړه سره احساسوم،  اوخدای دپيژندګلوی باراوشدت می په باطن کی ځای دروندوالی په سر ا

  آيا کوم څوک شته چی زما سره مرسته اوياری وکړی؟. ورکړی

  . دخدای حمد اوشکردی چی په دی درنده دنده کی پرته له خدايه بل احد کس ته اړنه يم

ن ادب مراعات کړی،  دوی دښوئيدنی مخنيونکی اودعبادو ھوښياراوسی اوداولياء الله دقوم پروړاندی حس

اوښارساتونکی دی،  ځمکه ددوی دوجود پواسطه ساتله کيږی، نه دريا اونفاق په واسطه، اونه دتاسو دشرک پواسطه،  

  .ای دخدای اورسول ددښمنانو ډلګی، ای  وچو لرګيو چی پرته له اوره دبل څيزلپاره نه پکاريږی

لويه خدايه ، زما اوددوی توبه ومنه، مااودوی دغفلت له خوبه راويښ کړه، پرما اودوی رحم وفرمايه، زړونه اوغړی 

موله تاپرته له غيروپاک وګرځوه، اوکه ددنيا داموراتوڅخه ھم کوم نصيب ولرو ھغه مود عيال اواولاد برخه وګرځوه، 

  .ګړی کړه، آميننفسونه مودآخرت اوزړونه اوباطن مو دځان لپاره ځان

څه شی ستا خواته نه راځی، ته بايد په يوازيتوب سره دځان په فکرکی اوسی، په ناچاره بايد دخدای ) ای دخدای بنده(

پروړاندی مخ راوړی، په عمل کی زياروباسه اوثابته اوسه، ترڅودعمل توفيق ترلاسه کړی، ځکه چی الھی توفيق ستا 

  .اوامرو ترسره کولوته ګوماریمحرک دی اوتا په سرعت اوبيړه سره د

داقيداوبند له .  خپل ځان دی دخلکوڅخه دخوف اوپرته له خدايه په غيرو، درجاء په ځنځيرتړلی دی! وای پرتا

خپلوپښوڅخه ليری کړه اودپروردګارپه خدمت بوخت اوسه، ترڅو دی نفس دمطمئنه نفوسومرتبی ته ورسيږی، اوله 

اوپه . ی په دنيا کی دی اړيکه پری کړی، اويوازی په خدای پوری وصل شهدنيا اوشھواتويی، له ښځو، اوھرڅه چ

داھم پوه شه چی ، ھرڅه چی ددينا څخه ستا برخه وی، پرته له حرص اوآزڅخه درته رسيږی، که داسی وی نودحق 

 ھغه پروړاندی زاھد بلل کيږی، اودکرامت په سترګو به درته کتل کيږی، ولی ترھغی چی په خپل زوراوځواک اوپه

  .څه چی په لاس کی يی لری، متکی وی، ھيڅ شی به دی نصيب ھم نشی

ٌمادام فی الجيب شيئ لا يجئ من الغيب شيئ: (فرمايلی) دخدای رحمت دی وی پری( يوه له بزرګانو ْ ُ َ ٌ ْ ََ َِ ِ ِ َِ ْ َْ َ ترھغی چی « -)َ

  .»په ھغه څه چی په لاس کی يی لری پايبند اوسی، له غيبه به درته څه ونه رسيږی

لويه خدايه، په دنيوی اسبابو له توکله، اوپه ھوااوھوس اونفسانی عاداتوله زړه تړلو اودټولو نارواو په ټولو احوالاتوکی 

  !، تاته پناه دروړو

  آمين . »آتنا فی الدنيا حسنه وفی الاخره حسنه وقنا عذاب النار«و

  

  

 

 

 
 


